Kopja Informali ta' Sentenza

MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tal-21 ta' Novembru, 2007

Citazzjoni Numru. 58/1987/1

Carmen mart Valent Vella.
VS

Dr. Alfred Grech i b'degriet tad-29 ta' Lulju 1987
Gie nominat Kuratur Deputat sabiex jirrapprezenta
lill-imsiefer William Portelli;

u ghal kull interess i jista' jkollha,

Maria armla ta' Salvu Portelli, u b'nota tas-

16 ta' Novembru, 1990 I-attrici Carmen Vella
Cediet it-talbiet taghha fil-konfront tal-konvenuta
Maria armla ta' Salvu Portelli stante I-mewt ta'
l-istess Maria Portelli fil-mori tal-kawza,
u b'degriet tal-25 ta' Jannar, 1991
gie kjamat fil-kawza Pawlu Portelli.

[I-Qorti,

Rat i¢-citazzjoni i

permezz taghha I-attric¢i,
ppremettiet:

wara li

[lli fit-tmienja ta' Jannar tal-elf disa' mija u tlieta u tmenin
(8/1/1983), miet fil-Pieta’, Malta, missier il-kontendenti
Carmen Vella u William Portelli, Salvatore Portelli, iben
Ganni u Maria nee' Buttigieg, imwieled u kien jogghod in-
Nadur, Ghawdex (Dok. A);

llli l-imsemmi Salvatore Portelli rregola s-suécessjoni
tieghu b'zewg testmenti maghmula fl-erbgha u fis-sitta ta'
Jannar tal-elf disa' mija u tlieta u tmenin (4.1.1983 u
6.1.1983), fl-atti tan-Nutar Dr. John Gambin (Dok. B u C);

i bit-tieni artikolu tal-ewwel testment, it-testatur halla t-
tgawdija tal-beni tieghu kollha favur martu |-konvenuta
Maria Portell;

llli bis-sahha tar-raba' artikolu tal-ewwel testment, it-
testatur kien halla bi prelegat favur il-kontendenti fi kwoti
ndaqgs bejniethom, il-lok ta' djar bin-numru tnejn u tletin
(32) b'bieb iehor minghajr numru fi Trig Hida, Nadur,
b'mandra bil-kejl ta' cirka tomna (pari ghal madwar elf,
mija u erbgha u ghoxrin metri kwadri (1124 m.k.)),
annessa maghha; inkluzi l-oggetti "a limine intus" ad
eccezzjoni tal-flus u kotba rapprezentanti flus;

llli din id-dar hija komodament divizibbli u Il-attric¢i tixtieq
taghzel il-parti taghha minn dik tal-konvenut;

llli minkejja diversi tentattivi da parti tal-attrici tixtieq
taghzel il-parti taghha minn dik tal-konvenut;

[l minkejja diversi tentattivi da parti tal-attrici sabiex tasal
ghall-gasma bonarja, il-konvenut William Portelli baga’
inadempjenti.

Talbet lill-konvenut nomine jghid ghaliex m’ghandhiex din
i-Qorti:

1. Tordna d-divizjoni tal-fond bin-numru
tnejn u tletin (32) b'bieb iehor minghajr numru ta' Triq
Hida, Nadur, Ghawdex, skond id-dispozizzjonijiet

testamentarji ta" Salvu Portelli, u dan ad opera ta' perit
nominat ghall-istess ghan minn din [-Onorabbli Qorti;

2. Tahtar Nutar sabiex jippubblika [-att ta'
gasma relattiv f'data, hin u lok li jigu ffissati minn din I-
Onorabbli Qorti;

3. Tahtar kuraturi sabiex jirrapprezentaw
lill-eventwali kontumaci fuq dan I-att.

Bl-ispejjez, inkluzi dawk tal-ittra interpellatorja tat-tnax ta'
Gunju tal-elf disa' mija u sebgha u tmenin (12.VI.1987) u I-
ittra uffic¢jali mimghuta wkoll fGunju ta' din is-sena.

il-konvenuti mharrka ghas-subizzjoni li ghaliha minn issa
ged jigu ngunti.

Rat id-dikjarazzjoni tal-fatti ta’ l-attrici kkonfermata Dbil-
gurament taghha.

Rat in-nota ta’ I|-e¢¢ezzjonijiet tal-konvenut nomine i
eccepixxa illi:

1. lIli huwa ma ghandu ebda oggezzjoni li
ssir id-divizjoni mitluba fi¢-Citazzjoni izda jidhirlu li tali
divizjoni tkun fil-prezent minghajr ebda effett prattiku
stante li I-fond in kustjoni huwa soggett ghal I|-uzufrutt
favur il-konvenuta I-ohra Maria armla ta' Salvu Portelli.

Salvi e¢cezzjonijiet ulterjuri.

)

Rat id-dikjarazzjoni tal-fatti ta’ I-istess konvenut

kkonfermata bil-gurament tieghu.

Rat id-digriet taghha tas-27 ta’ Novembru 1987 fejn
innominat lill-A.l.C. David Pace bhala espert tekniku
sabiex jirrelata dwar it-talbiet in kwistjoni.

Rat ir-relazzjoni ta’ l-istess perit ipprezentata fil-15 ta’
Settembru 1988 u minnu manhlufa fis-27 ta' Jannar 1989.

Rat in-nota ta' l-attri¢i tas-16 ta' Novembru 1990 fejn
cediet il-kawza fil-konfront ta' Maria Portelli stante I-mewt
taghha fil-mori tal-kawza.

Rat id-digriet taghha tal-25 ta' Jannar 1991 li bih gie
kjamat fil-kawza Pawlu Portelli.

Rat in-nota ta' I-e¢cezzjonijiet ta' I-istess Pawlu Portelli
fejn e¢cepixxailli:

1. In-nullita’ tal-istess kawza u dana peress
illi I-azzjoni odjerna sabiex jigi kkonsegeit I-legat kellha tigi
diretta kontra l-eredi kollha tal-mejjet Salvu Portelli, kif
ukoll issa li mietet Maria Portelli, kellu jkun hemm ukoll it-
trasfuzjoni tal-gudizzju f'isem il-werrieta kollha tal-istess
Maria Portelli u mhux kontra tnejn biss mill-werrieta u cioe'

kontra William Portelli u Paul Portelli i huma wkoll
legatarji;
2. i fil-mertu u  minghajr |-ebda

pregudizzju ghall-premess, il-konvenut jagbel li ssir id-
dizjoni kif mitluba purche' illi huwa jinghata n-nofs tomna u
n-nofs siegh lilu mhollija mill-mejjet missieru, Salvu Portelli
u li huwa jkollu ac¢cess dirett ghall-porzjoni mandra lilu
hekk imhollija mill-mejjet missieru, Salvu Portelli minn fuq
dik tal-legatarji I-ohra;

3. Salvi e¢cezzjonijiet ohra fid-dritt u fil-fatt.
Rat id-dikjarazzjoni tal-fatti tal-kjamat fil-kawza.

Rat id-digriet taghha tad-9 ta' April 1991 fejn ordnat illi |-
process jigi rimess lill-perit tekniku sabiex jistabilixxi liema
hija |-porzjon raba Ii t-testaturi konjugi Portelli kienu
ntenzjonati li jhallu bi prelegat lil binhom Pawlu Portelli.

Rat ir-relazzjoni ulterjuri ta' I-istess perit tekniku
pprezentata fid-29 ta' Novembru 1994 u minnu mahlufa fl-
20 ta' April 1995.

Rat id-digriet taghha tad-19 ta' Ottubru 1995 fejn laqghet
it-talbiet tal-kontendenti ghall-hatra ta' periti addizjonali u

nnominat ghal dan il-fini lill-A.I.C. Richard Aquilina u I-
avukati Dr. Grezzju Mercieca u Dr. Martin Fenech.

Rat id-digriet taghha tas-6 ta' Gunju 1997 fejn issostitwiet
lil Dr. Martin Fenech bl-avukat Dotttor Joseph R. Micallef.

Rat in-noti ta' sottomissjonijiet li saru mill-kontendenti
quddiem il-periti addizzjonali.

Rat id-digriet taghha tas-6 ta' Settembru 2000 fejn
issostitwiet lil Dr. Joseph R. Micallef li sadanittant gie
elevat ghall-gudikatura bl-avukat Dr. Giorgina Scicluna
Bajada.

Rat id-digriet taghha tas-7 ta' Awissu 2001 fejn innominat
lill-A.l1.C. Gordon Vella in sostituzzjoni ta' I-A.l.C. Richard
Aquilina.

Rat ir-relazzjoni tal-periti addizzjonali legali ipprezentata fl-
24 ta' Mejju 2004 u minnhom mahluf fl-10 ta' Dicembru
2004.

Rat il-pjanti esebiti mill-A.l.C. Gordon Vella fit-18 ta'
Ottubru 2006 u minnu kkonfermati fl-istess gurnata.

Rat l-atti |-ohra kollha tal-kawza, inkluzi |-verbali tax-
xhieda prodotti u d-dokumenti esebiti.

Ikkunsidrat:

[l permezz ta' din il-kawza I-attri¢i talbet id-divizjoni ta'
fond bir-raba mieghu anness fi Triq Hida in-Nadur,
Ghawdex, li kien gie mnolli lilha u lil huha |-konvenut
William Portelli  mill-genituri  taghhom bis-sahha ta'
prelegat istitwit fir-raba’ artikolu tat-testment taghhom ta' I-
4 ta' Jannar 1983.) Wara li l-ewwel perit tekniku kien
gasam dan il-fond f'zewg porzjonijiet sabiex b'hekk tkun
tista' ssir din id-divizjoni,” inqala ntopp billi Pawlu Portelli,
hu I-kontendenti, li in segwitu gie kjamat fil-kawza, beda
jinsisti illi din id-divizjoni ma setghetx issehh gabel ma

! Dok. B esebit mac-itazzjoni a fol 7 tal-process .
2 Dok. PT 1 a fol. 41 tal-process .

huwa jkun jista' jippercepixxi |-prelegat li kien gie mholli
lilu mill-genituri tieghu bl-artikolu tlieta ta' I-istess testment
taghhom. Dan ghaliex fil-fehma tieghu dan il-prelegat,
konsistenti f'porzjon raba tal-kejl ta' nofs tomna u nofs
siegh,® kien irid jigi segregat mir-raba annessa mal-fond
imholli bi prelegat lill-kontendenti |-ohra. L-attrici ma
gablitx u sostniet illi I-kjamat fil-kawza kien gia jipposjedi I-
art imhollija lilu b'dan il-prelegat, billi kien akkwistah
minghand il-genituri tieghu permezz ta' kuntratt ta' xiri in
atti Nutar Dr. Emmanuel G. Cefai tal-5 ta' Lulju 1982."

Minhabba din il-kwistjoni |-pro¢ess gie rimess lill-perit
tekniku sabiex jipprova jidentifika |-art imhollija bi prelegat
lill-kjamat fil-kawza. Fit-tieni relazzjoni tieghu [-A.l.C.
David Pace stabilixxa illi din I-art kellha tingata' mir-raba
anness mal-fond ta' Triq Hida, kif indikat minnu fil-pjanta
annessa ma' din ir-relazzjoni.’

Billi hadd mill-kontendenti ma kien kuntent b'dawn il-
konkluzjonijiet peritali, intalbet il-hatra ta' perizja perizjuri i
din id-darba kellha tinkudi wkoll esperti legali, sabiex
jaghtu l-opinjoni taghhom dwar |-allegazzjoni ta' |-attrici illi
Pawlu Portelli kien gia ha fiidejh ir-raba imhollija lilu b'dan
il-prelegat meta akkwista n-nofs tomna raba mertu tal-
kuntratt ta' akkwist tal-5 ta' Lulju 1982.

ll-periti addizzjonali legali, wara |i taw espozizzjoni
dettaljata tal-principji applikabbli fl-interpretazzjoni tat-
testmenti, li din il-Qorti a skans ta' ripetizzjonijiet inutili
taghmel taghha, waslu ghas-segwenti konkluzjonijiet:

"1. Ma jirrizultax b'Certezza dak li geghda tissottometti I-
attrici fis-sens li I-porzjon raba ta' ¢irca nofs tomna u nofs
siegh imhollu b'legat lill-kjamat fil-kawza Pawlu Portelli
huwa diga' tieghu billi huwa dak ir-raba mibjugh lilu mit-
testaturi.

®ara art. Il tat-testment imsemmi tal-4.1.1983
* Dok. X 2 a fol 167 - 168 tal-process .
® Dok. PT 2 a fol. 90 tal-process .

2. Ghalhekk it-testment irid jigi onorat fit-totalita' tieghu,
inkluz ghal dak li jirrigwarda I-legat irrilaxxjat lil Pawlu
Portelli.

3. II-Qorti triq taghti effett lill-volonta' tat-testatur; din il-
volonta' tista' tigi desunta biss mid-dispozizzjonijiet
testamentarji u biss b'mod sussidjarju minn fatturi
estrinsecci ghat-testment.

4. Ir-raba annessa mal-fond 32 Trig Hida huwa ferm
ikbar minn tomna. Jekk wiehed jinkudi I-imnadar bhala
raba, allura dan jogrob lejn tomnejn. l|zda jekk wiehed
jiehu bhala raba biss dik il-porzjon art li fiha I-hamrija,
allura hemm bizzejjed art biex jigu sodisfatti z-zewg legati
flimkien. Dan ikun konformi mad-dispozizzjonijiet
testamentarji.

5. Billi hemm nuqqas zghir fil-kejl globali, dan in-
nuqqgas ghandu jittiehed porporzjonalment bejn iz-zewg
legati. Ghalhekk il William Portelli u lil Carmen Vella,
ghandha tigi assenjata - apparti I-bini, I-imnadar, il-garaxx
u d-drive-in - |-area imberfla bil-kulur ahdar tal-kejl ta' 5
sighan u 6 kejliet u cioe' ftit inqas minn tomna; filwaqt li il
Pawlu Portelli tigi assenjata |-porzjon bejn il-proprjeta’ ta'
32 Hida Street gia d-dar tat-testaturi u d-dar ta' ohtu
Bernardette Logan, li fiha ftit ingas minn nofs tomna u
nofs siegh u ¢ioe' 3 sighan u 2.5 kejliet.®

6. [l-legat rilaxxjat lil William Portelli u Carmen Vella
ghandu jingasam f'zewg partijiet ugwali li ghandu jittella'
bix-xorti bejniethom." ’

Din il-Qorti, wara li fliet bir-regga il-process kollu, tagbel
ma' dawn il-konkluzjonijiet peritali u |-konstatazzjonijiet li
wasslu ghalihom u taghmilhom taghha wkoll. Dan
ghaliex, minkejja dak li sostniet I-attri¢i, fis-sens illi |-
prelegat imholli fit-testment tal-genituri taghha ta' 1-4 ta’
Jannar 1983 kien tnizzel bi zball, ghax ir-raba hemmhekk
imsemmija kienet gia giet fidejn huha Pawlu Portelli

® dana b'referenza ghall-pjanta imhejjija mill-A.1.C. Gordon Vella a fol
303 tal-process
"a fol.301 - 302 tal-process .

permezz tal-kuntratt ta' xiri tal-5 ta' Lulju 1982, hija ma
rnexxilhiex tipprova fil-grad ta' ¢ertezza mehtiega mil-ligi
illi dan il-prelegat kien jirreferi ghall-istess raba. Huwa
minnu illi l-ispecifikazzjonijiet ta' I-art imhollija b'dan il-legat
lil Pawlu Portelli, kif ukoll I-art minnu mixtrija ftit qabel bil-
kuntratt tal-1982, huma kwazi I-istess, ghax it-thejn
jinsabu fl-istess triq, hdejn il-propjeta’ tat-testaturi u b'kejl
kwazi identiku. Imma [-fattur ewlieni illi t-testaturi ma
hallewx lill-attrici u lill-konvenut William Portelli r-raba
kollha annessa mad-dar residenzjali taghhom Ii kienet
tkejjel izjed minn tomna, imma specifikament parti b'Cirka
tomna raba anness maghha,® u li ghalhekk kien hemm
mnejn jigu sodisfatti z-zewg legati mill-istess raba, huwa
ndikattiv bizzejjed kemm it-testaturi kienu jafu sew x'kienu
ged jiddisponu meta ghamlu dan it-testment taghhom, u i
ma saru l-ebda zbalji fis-sens suggerit mill-attrici.

Ghaldagstant, is-segregazzjoni tat-tliet porzjonijiet
formanti parti minn dawn iz-zewg legati ghandha ssir kif
stabilita mill-A.I.C. Gordon Vella bil-mod segwenti:

1. l-ewwel billi tigi segregata I-parti li minnha jrid jigi
sodisfatt il-prelegat rilaxxjat lill-kjamat fil-kawza Pawlu
Portelli, kif muri fug I-ewwel pjanta minnu redatta a fol.
303 tal-process, u cioe' dik il-parti bordurata bil-kulur
ahmar fuq l-istess pjanta;

2. imbaghad billi I-kumplament tal-fond, inkluz il-bini
jingasam fi tnejn bil-mod muri fuq it-tieni pjanta minnu
redatta a fol. 336 tal-process, sabiex wara li tittella x-xorti,
tigi assenjata parti lill-attrici u parti lill-konvenut William
Portelli;

3. Bi gbil bejn il-kontendenti,” l-ispiera li hemm fil-fond
in divizjoni vicin il-post indikat bhala resevoir fil-pjanta tal-
perit Gordon Vella, ghandha tkun soggetta ghas-servitu'
passiv favur I-mina li minnha I-ahwa Portelli kollha, ulied il-
mejjet Salvu, ghandhom dritt jiehdu I-ilma darba fil-
gimgha. Dan is-servitu' jkun fis-sens li ma jistax jittella' |-

8 sottolinear ta' din il-Qorti
% ara verbal tal-21 ta' Frar 2007

ilma minn din l-ispiera u li ma jistax jintefa ilma mnigges
go fiha.

Ghal dawn il-motivi tiddecidi I-kawza billi:

1. Tilga' I-ewwel talba u tordna d-divizjoni tal-fond bin-
numru tnejn u tletin (32) b'bieb iehor minghajr numru fi
Trig Hida, n-Nadur, Ghawdex, b'tomna raba mieghu
anness u mhollija lill-attri¢i u lill-konvenut William Portelli
bis-sahha tar-raba artikolu tat-testment tal-genituri tal-
kontendenti tal-4 ta' Jannar 1983 bil-mod indikat mill-
A.l.C. Gordon Vella fit-tieni pjanta annessa mar-relazzjoni
tal-periti addizzjonali; b'dana pero' illi gabel ma ssir din il-
gasma, ghandha tigi segregata mill-art ta’ madwar dan il-
fond, il-parti mhollija lill-kjamat fil-kawza Pawlu Portelli bit-
tielet artikolu ta' I-istess testment, bil-mod indikat mill-
istess perit fl-ewwel pjanta minnu redatta u annessa ma' |-
istess relazzjoni;

2. Ghandha tittella' x-xorti bejn I-attri¢i u |-konvenut
William Portelli, sabiex jigi determinat kif ser jigu assenjati
bejniethom iz-zewg porzjonijiet hekk stabiliti ;

3. Ghall-fini tal-kuntratt opportun tinnomina lin-Nutar
Dottor Paul George Pisani, li ghandu jippubblika dan [-att
nhar is-Sibt 15 ta' Dicembru 2007 fl-uffic¢ju tieghu fil-hndax
ta' filghodu (11.00 a.m.), u lill-avukat Dottor Angele
Formosa ghall-eventwali kontumacdi;

4. Bi gbil bejn il-kontendenti, irid jigi redatt fl-istess
kuntratt illi I-kontendenti jagblu illi I-ispiera li hemm fil-fond
in divizjoni, vi¢in il-post indikat bhala 'resevoir' fil-pjanta
tal-perit Gordon Vella, ghandha tkun soggetta ghas-
servitu' passiv favur il-mina li minnha |-ahwa Portelli kollha
ulied il-mejjet Salvu, ghandhom dritt jiehdu I-ilma darba fil-
gimgha. Din is-servitu' tkun fis-sens li ma jistax jittella’ I-
iIma minn din l-ispiera, u li ma jistax jintefa' ilma mnigges
ghal go fiha.

L-ispejjez tal-kawza, fi¢-Cirkostanzi ghandhom jigu
ssoportati ugwalment bejn it-tliet kontendenti.

